
Став странаясса пролетариӥяс, ömyjmяöШ 'колхозник ВКП(б) 
Сыктывдінса 

райкомлӧн да 
райисполкомлӧн 

орган

Туйяс В Ӧ Ч Ӧ М Ӧ Н  коло 
веськодлыны

ВКП(б) XV11I-ÖД съездӧн 
■римнтӧм Коймӧд Сталин
ской Пятилетней план ус- 
нешнӧя олӧмӧ пӧртӧмын 
ыджыд места босьтӧ тран
спортлысь удж решитель
ной бурмӧдӧм. Омӧльӧсь кӧ 
лоӧны туйяс сэки тӧдӧмысь 
сьӧкыдджыка кутас пӧрт- 
сьыны олӧмӧ коймӧд пяти- 
леткаӧн сувтӧдӧм могъяс. 
Транспорт топыда йитчӧма 
став хозяйственной да по
литической уджкӧд. Сідз 
кӧ транспортлысь удж бур- 
мӧдӧм сулалӧ гырысь могъ
яс пиын ӧтиӧн.

И медым тайӧ ыджыд 
уджсӧ успешнӧя пӧртны 
олӧмӧ, лӧсьдӧны образцо
вой туйяс, Коми АССР-са 
Совнарком, туйяс вӧчӧмын 
бура уджалысьясӧс поощ- 
ряйтӧм вылӧ лӧсьӧдіс пре- 
мняяс. Совнарком устано- 
вітіс районнӧй дорожнӧй 
отделса заведующӧйяслы да 
технорукъяслы 3 премия. 
Ӧти премия - 1000 шайт да 
кык—500 шайтӧн. Татшӧм 
жӧ премияяс установитӧма 
дорожно-эксгіедиц и о н н ӧ й 
участокъясса начальникъ
яслы да технорукъяслы. 
Туй вӧчысь мастеръяслы 
установитӧма 14 премия. 
Сы пиысь ӧти премия 1000 
шайт, куим—500 шайтӧн 
да дас—250 шайтӧн. Сикт
са дорожнӧй уполномочен- 
вОйяслы установитӧма 5 
премия: ӦТИӦС— 500 шайт
да нёльӧс—250 шайтӧн.

Медбура уджалысь кол- 
хозлы, коді срокысь водз 
тыpтac сылы сетӧм туй вӧ- 
чан план, Коми АССР-са 
Совнарком шуис выделитны 
премия ьылӧ ӧти грузовӧй 
машина. Колхозса сэтшӧм 
веськӧдлысьяслы, кодъяс 
большевистскӧя веськӧдлӧ- 
ны туй вӧчан уджӧн да на- 
лӧн кӧ колхозыс тыртас 
туй вӧчан план, лӧсьӧдӧма 
3 премия. Сы пиысь ӧти— 
500 шайт да кык—300 шай- 
тӧн. Коми АССР-са совнар
ком сідз жӧ шуис выделит
ны 3 премия водзынмунысь 
сельсӧветъясса председа- 
тельясӧс премируйтӧм вы- 
лӧ. Ӧтиӧс—700 шайт да 
кыкӧс— 500 шайтӧн.

Таысь кындзи Совнарком 
торйӧдіс премиальной фонд- 
торъя рабочӧйясӧс преми- 
руйтӧм вылӧ 3000 шайт.

Коми АССР-са Совнар- 
комлӧн тайӧ шуӧмыс эм 
ыджыд вороп колхознӧй 
массаӧс срокысь водз туй 
вӧчан планъяс тыртӧм вы- 
лӧ котыртӧмын. Тайӧ став 
сельсӧветъясса, колхозъяс
са председательясӧс, туй 
вӧчысь бригадиръясӧс да 
мастеръясӧс мобилизуйтӧ 
туй вӧчан уджӧн больше- 
вистскӧя веськӧдлӧм вылӧ.

Туй вӧчӧм кузя Коми 
АССР-са Совнаркомӧн ур- 
читӧм премияяс босьтӧм

вӧсна тышӧ петісны нин 
районувса торъя колхозъ
яс, сель*ӧветъяс да туй 
вӧчысь мастеръяс.

Туй вӧчӧмлысь ыджыд 
тӧдчанлуна могсӧ тӧдвылӧ 
босьтӧмӧн, Лӧзым сельсӧ- 
вегувса колхозъяс срокысь 
водз тыртісны 1939 вося 
туй вӧчан план. Тайӧ сель- 
сӧветувса колхозъяс, тув
сов кӧдза нуӧдӧмкӧд ӧт- 
тшӧтш большевистскӧя 
уджалісны туй вӧчӧмын. 
Тані туй вӧчӧмын эз на 
ланьтӧдчыны и ӧні. Лӧзым- 
са колхозникъяс план тыр- 
тӧм вылӧ видзӧдтӧг, век 
зільӧны бурмӧдны социа
листической транспортлысь 
состояние, машинаяс вет- 
лӧм вылӧ лӧсьӧдӧны об
разцовой туй.

Но тайӧ ӧтка сельсовет, 
ӧтка колхозъяс, кодъяс 
тыртісны туй вӧчан план. 
Дзоньнас районын туй вӧ- 
чӧм мунӧ явӧ неудовле
творительной. Туй вӧчан 
план тыртӧма сӧмын на 15 
прӧчент вылӧ. Торъя сель- 
сӧветъясса председательяс, 
кыдзи например, Выльгорт 
—Кузьпелев, Позтыкерӧс — 
Вавилин талунъя лунӧдз эз 
на занимайгчывны туй вӧ- 
чан уджӧн. И тасянь петӧ- 
мӧн оз ло шензяна, мый 
тайӧ сельсӧветъясса кол 
хозъясысь ӧнӧдз на туй 
вӧчан удж вылын оз уджав
ны.

Туй вӧчан уджӧн некыт- 
чӧ шогмытӧма веськӧдлӧны 
и Додз, Кӧрткерӧс, Мор- 
дін, Лопыдін да Проньдор 
сельсӧветъясса председа
тельяс. Найӧ самоустранит- 
чӧмаӧсь тайӧ уджсьыс, 
лыддьӧмӧн, мый тайӧ удж
ыс касайтчӧ сӧмын туй 
вӧчысь бригадиръяслы да 
уполномоченнӧйяслы. Найӧ 
оз котыртны колхознӧй 
массаӧс туй вӧчан план ас 
кадын тыртӧм вылӧ. Ta 
тшӧм уджыскӧд колӧ ре 
шительнӧя помавны. Сель 
сӧветъясса председательяс 
лы, местнӧй партийнӧй ор 
ганизацияясса веськӧдлысь 
яслы да колхозъясса пред 
седательяслы колӧ больше 
вистскӧя веськӧдлыны туй 
вӧчан уджӧн. Колхозникъ- 
ясӧс колӧ тӧдмӧдны туй 
вӧчӧмын бура уджалысьяс- 
ӧс премируйтӧм вылӧ вы- 
делитӧм премия йылысь 
Коми АССР-са Совнарком 
шуӧмӧн да та под вылын 
котыртны колхознӧй масса- 
ӧс туй вӧчан план кадын 
тыртӧм вылӧ. Туй вӧчӧм 
вылӧ колӧ котыртавны 
постоянной бригадаяс да 
тайӧ бригадаяс пӧвсын 
социалистическӧй ордйы- 
сьӧм да стахановскӧй дви
жение котыртӧмӧн быть 
тыртны туй вӧчан план. Та- 
тшӧм мог быд партийнӧй 
да сӧветскӧй организация- 
яслӧн.

Снимок вылын: Кинельскӧй начальнӧй школаса (Куйбышев
ской область) велӧдчысьяс поздравляйтӧны учительница A. E. Дол- 
матоваӧс сійӧс „За трудовую доблесть" медальӧн наградитӧмӧн.

РСФСР-са местной топливной промышленность 
кузя Народной Комиссариат да крайясын да 
областьясын местной топливной промышленность 

кузя управлениеяс образуйтём йылысь
РСФСР-са Верховной Совет Президиумлӧн указ

1. СССР-са Верховнӧй 
Сӧвет Президиумлӧн 1939 
во июнь 15 лунся указкӧд 
лӧсялӧмын — образуйтны 
РСФСР-са местной топлив- 
нӧй промышленность кузя 
республиканской Народнӧй 
Комиссариат угольнӧй, 
торфянӧй промышленность 
да дровозаготовкаяс кузя 
предприятиеяс составын.

2. Пыртны РСФСР-са 
местнӧй топливнӧй про
мышленность кузя Народ
ной Комиссариат составӧ 
РСФСР-са местнӧй промыш
ленность кузя Народнӧй 
Комиссариатлысь да Ком
мунальной овмӧс кузя На
родной Комиссариатлысь 
топливнӧй предприятиеяс.

3. Предприятиеяслӧн пе 
речень, кодъяс подлежитӧ- 
ны передайтны РСФСР-са 
местнӧй топливнӧй промыш
ленность кузя Народнӧй 
Комиссариаты, устанавли-

вайтсьӧ РСФСР-са Народ
ной Комиссариатъяслӧн Сӧ- 
ветӧн.

4, РСФСР-са Местнӧй 
топливной промышленность 
кузя Народнӧй Комиссари
ат образуйтӧмкӧд йитӧдын 
—образуйтны краевӧй да 
областнӧй исполнительной 
комитетъяс бердын мест
ной топливнӧй промышлен
ность кузя Управлениеяс.

5. Сетны местнӧй т о п л и в 
н о й  промышленность кузя 
краевӧй (областнӧй)Управ
лениеяс введениеӧ топлив
ной предприятиеяс местнӧй 
промышленность да комму
нальной овмӧс кузя крае
вой да областной отделъяс 
системаысь.

РСФСР В ерховной  С овет  
П резидиум са П р едседа 
тель А. БАДАЕВ.
РСФСР В ерховной С овет  
П резидиум са С екретарь  
Г. КОЗЛОВ  

1939 вося июнь 19 лун.

Туй вӧчан план 
тыртісны 110 прӧчент 

вылӧ
Лӧзым сельсӧветувеа 

колхозъяс налы сетӧм туй 
вӧчан план тыртісны 110 
прӧчент вылӧ. Июнь 20 лун 
кежлӧ „Лозунг" колхоз 
вӧлӧн уджалӧм кузя план- 
сӧ тыртіс 108 прӧчент вы- 
лӧ да йӧз вынӧн уджалӧм 
кузя 104 прӧчент вылӧ. 
Куйбышев нима колхоз вӧ- 
лӧн уджалӧм кузя туй вӧ- 
чан плансӧ тыртіс 109 прӧ- 
чент вылӧ да йӧз вынӧн— 
107 прӧчент вылӧ.

Тайӧ колхозъясыс чукса- 
лӧны районувса став кол- 
хозъясӧс аскадын тыртны 
налы сетӧм туй вӧчан 
планъяс.

Н. Сивергин.

T яньцзиньын 
положение

ЛОНДОН, июнь 19. 
(ТАСС). Японскӧй властьяс 
водзӧ нуӧдӧны Тяньцзиньын 
английской да французской 
концессияясӧс блокируй- 
тӧм. Июнь 18 лунӧ япон
ской властьяс эз лэдзны 
ХайХэ вывcu гщріӧ судне 
яс, кодъяс вылын вӧлі 
концессиясй йӧзлы еёян- 
юан. Английской концессия- 
са муниципальной сӧветын 
председатель, Рейтер агент- 
ствоса корреспонденткӧд 
сёрнитӧмын, висьталіс сы
лы, мый му вылын да ю 
вылын заградительной ме
раяс результатын, японецъ
яс орӧдісны концессия вы- 
лӧ сёян-юан вайӧм.

Китайын военной действиеяс
ЦЕНТРАЛЬНОЙ КИТАЙЫН

Центральной Китайеа 
фронт вылын—лӧнь. Гырысь 
бойяс абуӧсь. Китайскӧй 
войскалӧн да партизанъяс- 
лӧн японецъяскӧд торъя 
бойяс мунӧны Хубэй про
винция асыв-лун юкӧнын. 
Китайлӧн тайӧ юкӧнас бой
яс мунӧны Наньлиньцзяо 
районын. Японской гарни
зон, коді ӧні тайӧ карас, 
кытшалӧма китайскӧй часть- 
ясӧн. Вылазка вӧчны зільӧ- 
мӧн, японецъяс воштісны 
виӧмӧн 400 мортысь ун
джык. Туншань-Цзунян сек- 
торын пасйысьӧ ыджыд 
активность китайскӧй пар- 
тизанъяслӧн, кодъяс дуг- 
дывтӧг атакуйтӧны япо- 
нецъясӧс.

ВОЙВЫВ КИТАЙЫН 
Шаньси провинция ры-

тыв-лун юкӧнын мунӧны 
бойяс Маодзиндусянь вой- 
вылын. Японецъяс зільӧны 
орӧдны китайскӧй войска- 
лысь оборона линиясӧ, но оз 
имеитны успех, весиг от- 
равляющӧй веществояс 
применяйтӧм вылӧ видзӧд- 
тӧг.

Шаньси провинциялӧн 
тайӧ юкӧнас фронт разнӧй 
участокъясын японецъяс 
босьтӧны гырысь воштӧмъ- 
яс. Бӧръя куим лун чӧжӧн 
Ань, Юньчжэнь да мукӧд 
районъясысь японецъяс мӧ- 
дӧдісны тылӧ 3 сюрс ра- 
ненӧй японскӧй салдатысь 
унджык. Сыысь кындзи кре
мация вылӧ мӧдӧдӧма 5 
сюрс японецӧс.

Лунвыв Китай фронт вы
лын—лӧнь.

Германской  
войскаяс 

передвигайтӧм
ЛОНДОН, июнь, 19. 

(ТАСС). „Дейли Геральд- 
лӧн" специальной коррес
пондент юӧртӧ, мый бӧръя 
лунъясӧ Рейнскӧй областьӧ 
вӧлі ыстӧма 80 сюрс г е р 
манской войска. Мукӧд во
енной единицаясӧс вештӧ- 
ма голландскӧй граница- 
ясысь. Татчӧ шыбытӧма 
нин кокньыд танкъяс. Верх
ней Силизияса рабочӧй- 
ясӧс, рытыввыв границаын 
укреплениеяс вӧчысьясӧс, 
бӧр мӧдӧдӧма рӧдинаӧ да 
призывайтӧма военнӧй 
служба вылӧ.

ЯПОНИЯЫН УДЖДОН
в ы л ь ы с ь  ч и н т ӧ м

ТОКИО, 19. (ТАСС). 
„Ници-Ници" газет юӧртӧ, 
мый удждон регулируйтӧм 
кузя комитет неквалифици
рованной рабочӧйяслы ре- 
шитіс чинтыны удждонсӧ 
10 прӧчент вылӧ. Тайӧ ме- 
раыс пыртсьӧ июль первой 
лунсянь.

ВКП(б) история велӧдӧмын бырӧдны 
сезонщина да кампанейщина

„ВКП(б) история Краткӧй 
курс* лэдзӧмкӧд йитӧдын 
партийнӧй пропаганда сув- 
тӧдӧм йылысь ВКП(б) ЦК- 
лӧн постановление петӧм 
бӧрын, кыдзи Сӧветскӧй 
Союзса став партийнӧй да 
непартийной болыиевикъяс- 
лӧн, сідзи и миян районув
са партийнӧй да непартий
ной большевикъяслӧн, со
ветской интеллигенциялӧн 
кыптіс вӧвлытӧм ыджыд 
политической активность 
миян славной большевист
ской партиялысь история 
велӧдӧм вьnö, марксист
ско-ленинской теорияӧн ов
ладейтны KÖCЙÖM ВЫЛӦ.

Партийной пропаганда 
сувтӧдӧм йылысь ВКП(б) 
Центральной Комитет пос- 
тановлениеӧн тӧдмасьӧм 
бӧрын районын „ВКП(б) 
историялысь краткой курс* 
самостоятельно велӧдны 
кӧсйӧм йылысь ассьыныс 
желаниенысӧ сетісны 556 
морт.

Тайӧ большевистской 
кӧсйысьӧмыс, дерт, ун-
ДЖЫKЫCЛÖH ПӦрТСЬӦ ОЛӦ-
мӧ. Торъя партийной да 
беспартийной большевикъ
яс, сӧветскӧй интеллиген
ция збыльысь босьтчисны 
пыдіа велӧдны большевист
ской партиялысь история. 
Налӧн активностьыс нӧшта 
кыптіс сэк, кор тӧдмаеис- 
ны ВКП(б) XVIII-öд истори
ческой съезд шуӧмъясӧн 
да великӧй Сталин ёрт 
докладӧн. Найӧ збыльысь 
гӧгӧрвоисны, мый водзӧ 
марксистско-ленинской те- 
орияӧн овладейттӧг он вер
мы успешнӧя разрешайтны 
партияӧн да советской пра- 
вительствоӧн сувтӧдӧм 
могъяс олӧмӧ пӧртӧм, он 
вермы большевистскӧя 
тышкасьны вражескӧй эле- 
ментъяскӧд.

„ВКП(б) историялысь 
краткӧй курс* самостоя

тельной, пыдіа велӧдӧмӧ 
босьтчисны, например, 
Шыладор сельсӧветувса 
учитель Попов, РКШ-са 
учитель Н. С. Нестеров 
ёртъяс, кодъяс май тӧлы- 
сьын нин помалісны VI-öд 
глава велӧдӧм. А. С. Ко
нюхов ёрт (РКШ) май ТӦ- 
лысьын помаліс Х-ӧд глава 
конспектируйтӧм. Тайӧ 
ёртъясыс конспектъяс сос- 
тавитігӧн дополнительно 
лыддьӧны консультацион
ной материалъяс, Ленин да 
Сталин ёртъяслысь произ- 
ведениеяс. Найӧ волывлӧ- 
ны парткабинетӧ нагляд
ной пособиеясӧн тӧдмасьӧм 
вылӧ, гӧгӧрвотӧм вопросъ- 
ясӧн тӧдмасьӧм вылӧ. Оз 
омӧля ВКП(б)-лысь история 
велӧдны B. Н. Мосеев (ро
но) Н. Н. Кичигин (райсо
бес), А. П. Веселов (райфо), 
Я. А. Шешуков (райком), 
Е. К. Шулепова (почта),
В. И. Фролов (РКШ), Л. П. 
Киселева (Выльгортса шӧр 
школаысь учительница) да 
мукӧдъяс, кодъяс конспек- 
тируйтісны, сэтчӧ допол
нительной материалъяс 
босьтӧмӧн, 3 —5 главаяс. 
Тайӧ ёртъясыс волывлӧны 
парткабинетӧ гӧгӧрвотӧм 
вопросъяс разрешитӧм вы
ло, найӧ систематической 
лыддьӧны газетъясын neчa- 
тайтӧм консультационной 
материалъяс.

Но тайӧ ёна на этша. 
Унаӧн, кодъяс кӧсйысь- 
лісны партиялысь история 
велӧдны самостоятельной, 
тайӧ уджсьыс бӧръя кадын 
самоустранитчисны. Тані 
чvвcтвyйтчö сезонщина да 
компанейщина.

Райсоюз коллективса 
работникъяс, н а п р и м е р ,  
месткомса юралысь Рогова 
„веськӧдлӧмӧн* партия
лысь история конспекти- 
руйтӧны сӧмын на первой 
глава. Сійӧ коллективын

Кыдзи ме конспектируйта 
лыддьӧмтор

абу сэтшӧм профсоюзса 
шлен, коді эськӧ бура ве-| 
лӧдіс партиялысь история.

Леспромхоз бердса проф
союзной организацияӧн 
веськӧдлысь Конаков ёрт 
профсоюзникъясӧс марк
систско-ленинской теория- 
ӧн воспитывайтан уджӧн 
оз занимайтчы. Сійӧ весиг 
оз тӧд кыдзи велӧдчӧны 
торъя профсоюзникъяс. Оз 
тӧдны велӧдчӧм мунӧм йы
лысь и партийной органи
зация. Партийной органи- 
зациялӧн тані оз тыдав не- 
кутшӧм водзмӧстчӧм.

Почтавывса уджалысьяс 
Попов да Изъюров ёртъяс 
талунӧдз весиг эз на заво- 
дитлыны партиялысь исто
рия велӧдӧмӧ, найӧ „став- 
сӧ тӧдӧны*. Партиялысь 
славной история тырмытӧ- 
ма велӧдӧны и торъя 
комсомолецъяс. Кыдз нап
ример, Соколова, Борщ е-; 
ва да Тимушев ёртъяс. j

Татшӧм уджыслы колӧ 
пуктыны пом. Партийной 
организацияясса руководи- j 
тельяслы, комсоргъяслы да 1 
профоргъяслы КОЛӦ водз- 
мӧстчыны, веськӧдлыны, 
отсавны партиялысь исто
рия самостоятельнӧя велӧ- 
дысьяслы. Колӧ помавны 
сезонщинакӧд да компаней- 
щинакӧд. Велӧдчыны упор- 
нӧя, дугдывтӧг, овладейт
ны марксизм-ленинизм тео- 
рияӧн.

Большевистской партия
лысь славнӧй история пыдіа 
велӧдӧм вылӧ миян эм став 
позянлуныс. Эм тырмымӧн 
учебник, дополнительной 
материалъяс, овлывлӧны 
консультацияяс, теорети
ческой вечеръяс, эмӧсь 
консультантъяс, эм партий
ной кабинет. Сідз кӧ сӧ- 
мын колӧ желание да 
марксизм-ленинизм теория- 
ӧн овладейтӧм вылӧ кӧс- 
йӧмлун. А. ТИТОВ.

Комсомолец П. Черняв
ский ёрт „Сталинская 
смена* (Барнаул) газетын 
rижö:

— ВКП(б) историялысь 
краткой курс лыддьӧмӧн, 
ме вӧчи вывод, мый тэр- 
масьны оз позь, мый ко- 
лӧ тщательнӧя велӧдны 
Маркслысь, Энгельслысь, 
Ленинлысь, Сталинлысь 
произведениеяс, вниматель
ной мӧвпавны лыддьӧмгор- 
сӧ. Партиялысь история 
ме велӧда быд лун. Этша 
лоӧ пӧльза, талун кӧ лыд- 
дьыны 5 - 1 0  листбок, а сы 
бӧрын книга дінӧ бӧр во
ны пятидневка либӧ дыр- 
джык кад бӧрын;

Книгалысь ӧтик раздел 
лыддьӧмӧн, ме ог вӧч не- 
кутшӧм записьяс. Сӧмын 
мӧдысь лыддигӧн, кор ме 
авторлысь мӧвпъяссӧ уяс- 
нита аслым, пасъяла торъя 
колана местаяс. Кор лоӧ 
лыддьӧмтор йылысь тыр 
представление, ме босьтся 
конспект составитӧмӧ. Кон- 
спектын аслам кывъясӧн 
дженьыдика гижала лыд- 
дьӧм разделысь основной 
положениеяссӧ, колан лун 
серти записьӧс содтала, 
„ВКП(б) история краткӧй 
курсысь* да первоисточ- 
никъясысь босьтӧм торъя 
цитатаясӧн. Конспектын ме 
выделяйта торъя разделъ
яс, главаяс да материал- 
лысь названиеяс, тӧдчӧда 
ла найӧс карандашӧн. Та
ысь ӧтар, коля гижтӧм мес
та, содтӧд записьяс вӧчӧм 
могысь.

Кыдзи ме велӧда В. И. 
Ленинлысь „Что делать?* 
книга? Ленин книгаса пер
вой главаын эрдӧдӧ Бернш
тейн ревизионистской уче- 
ниелысь сущностьсӧ. Ле
нин сетӧ яркӧй да яснӧй 
определение бернштейниан- 
ство сущиостьлы. Тайӧ 
ленинскӧй определениесӧ

ме гижи аслым конспект*. 
Став вынӧн да страстьӧн 
Ленин обрушивайтсьӧ „эко- 
номистъяслӧн* сідз шуся- 
на „критика свобода* йы
лысь лозунг вылӧ. Тайӧ 
выдержкасӧ ме сідз жӧ 
гижи конспекте.

Конспектын ме торйӧн 
тӧдчӧді Ленинлысь рево
люционной теория тӧдчан- 
лун йылысь классической 
определениеяссӧ да тайӧ 
вопрос кузя Энгельслысь 
замечательной мӧвпъяссӧ, 
кодъясӧс Ленин вайӧдӧ, 
„Что делать?- аслас книга- 
лӧн первой главаын.

И медбӧръяыс, мый ме 
гижи аслам конспектӧ,— 
сійӧ первой главалӧн зак
лючительной юкӧн, кӧні 
Ленин сёрнитӧ роч проле- 
тариатлӧн матыса могъяс 
йылысь.

Кор кыптывлісны сьӧкыд 
вопросъяс, кодъясӧн ме 
ачым эг вермы разбирайт- 
чыны, ме шыӧдчывлі кон
сультация корӧмӧн пар
тийной кабинетӧ. Ӧні ме 
увлечениеӧн велӧда В. И. 
Ленинлӧн „Что делать?* 
книгалысь мукӧд главаяс.

Кывзылі лекция В. И. 
Ленинлӧн „Что такое* 
друзья народа и как они 
воюют против социал-де
мократов?* книга йылысь.

Ыджыд отсӧг сетӧны ме
ным „Правда" газетын да 
„В помощь партучебе* 
журналын печатайтӧм тео
ретической статьяяс.

Большевизмов овладейт
ны желание дырйи, ассьыд 
уджалан кадтӧ правильнӧя 
котыртӧмӧн, миян пиысь 
быдӧн быд лун вермас ад- 
дзыны некымын час пыдіа, 
самостоятельнӧя велӧдчӧм 
вылӧ.

(„Сталинская см ен а ' 
газетысь).

Сиктын комсомоллон 
важнейшӧй могъяс

ВКП(б) уставын, кодӧс 
примитӧма ВКП(б) XVIII-öд 
съездӧн, шуӧма:

„ВЛКСМ эм активной 
помощник партиялӧн став 
государственной да хозяй
ственной строительствоын. 
Комсомольскӧй организа- 
цияяс долженӧсь лоны со
циалистической строитель
ство став юкӧнъясын пар
тийной директиваяс дело 
вылын активнӧя нуӧдысь- 
ясӧн, торйӧн нин сэні, кӧні 
абуӧсь первичнӧй партий
ной организацияяс*.

Устав индӧ комсомол 
уджлӧн торъя коланлун 
вылӧ „сэні, кӧні абуӧсь 
первичнӧй партийнӧй орга
низацияяс*. Тайӧ индӧ- 
дыс медвойдӧр относитчӧ 
ВЛКСМ-лӧн сиктса органи
зацияяслы. Тӧдса, мый ми
ян уна сиктъясын ӧнӧдз 
на нӧшта абуӧсь первичнӧй 
партийнӧй организацияяс, 
но унджык случаяс сэнъ- 
ясын эмӧсь ВЛКСМ-лӧн ор
ганизацияяс.

Но мый да кыдз колӧ 
вӧчны, медым честьӧн пӧрт- 
ны олӧмӧ почетнӧй, ыджыд 
важности могъяс, кодъясӧс 
сувтӧдӧма партияӧн комсо
мол водзӧ?

„Комсомольскӧй органи
зацияяс,—шуӧма ВКП(б)
уставын,—имеитӧны пась
кыда водзмӧстчан право 
обсуждайтны да сувтӧдны 
соответствующӧй парторга- 
низацияяс водзын предпри- 
ятиеса, колхозса, совхозса, 
учреждениеса уджлысь став 
вопросъяс, кодъяс йитчӧ- 
маӧсь бӧръяяс уджын тыр- 
мытӧмторъяс бырӧдан могъ- 
яскӧд да налы удж бурмӧ- 
дӧмын, социалистической 
ордйысьӧм да ударниче
ство котыртӧмын, массовой 
кампаниеяс нуӧдӧмын да 
с. в. колана отсӧг сетан 
могъяскӧд*.

Жданов ёрт ВКП(б) XVIII- 
ӧд съезд вылын аслас док
ладын висьталіс:

„Шуам, абу пӧрядокыс 
колхоз правлениеын, лёк

кӧдзаӧн, лёк труддисцип- 
линаӧн,—мыйла тайӧ воп- 
росъяссӧ оз вермы обсуж 
дайтны комсомольскӧй ор
ганизация? Мыйла кoмco- 
мoльcкöй организация оз 
вермы обсуждайтны кол
хоз правлениелӧн лёк удж 
йылысь? Да котыртны де- 
лӧсӧ сідз, медым вежны 
лёк пpaRлeниecö бурӧн? 
Мыйла комсомольскӧй ор
ганизация оз вермы обсуж
дайтны сельсӧветын лёк 
пӧрадокъяс йылысь воп
рос?*

Комсомоллӧн татшӧм удж- 
лыеь став ыджыд коланлун- 
сӧ тӧдчӧдӧмӧн, Жданов ёрт 
висьталіс: „Будущӧй пар
тийной да государственной 
деятельяслӧн кадръяс быд 
мӧм тӧдчымӧнъя ӧддзас. 
Комсомолецъяс пӧлучитас- 
ны воспитаниелысь васто- 
ЯЩÖЙ школа*.

Торйӧн кыптас комсомол- 
лӧн роль сійӧ сиктъясын, 
кӧні абуӧсь первичнӧй 
партийнӧй организацияяс. 
Бӧръя даннӧйяс серти, ми
ян 125 сюрсысь унджык 
комсомольскӧй организа
цияяс колхозъясын, кӧні

абуӧсь парторганизацияяс.
Комсомоллы государ

ственной да хозяйственной 
деятельностьлысь конкрет
ной программа сетӧмӧн, 
ВЛКСМ Центральной Ко- 
митетлӧн VIII-öд пленум 
„ВКП(б) XVIlI-öд съезд 
решениеяскӧд йитӧдын 
ВЛКСМ организацияяс удж 
йылысь* аслас постановле- 
ниеын чуксаліс комсомолӧс 
активнӧя тышкасьны со
циалистической собствен
ность видзӧм вӧсна, удж 
дисциплина ёнмӧдӧм вӧсна, 
стахановскӧй движение 
паськӧдӧм да удж произ
водительность КЫПӦДӦМ ВӦС- 
на, кадръясӧс активнӧя 
подготовитӧм да выдвигай- 
тӧм вӧсна, исторической 
мог—суӧдны да панйыны 
экономической отношение
ын главной капиталистиче
ской странаясӧс—решитӧм 
вӧсна.

И тырвыйӧ гӧгӧрвоана, 
мый буретш томйӧз пӧв- 
сысь петісны видзму ов- 
мӧсса знатнӧй стахановецъ- 
яс: Мария Демченко, Паша 
Ангелина, Паша Ковардак, 
Оськин вокъяс, Костенко,— 
сё да сюрсъяс лыда заме

чательной трактористъяс, 
комбайнеръяс, бригадиръ- 
яс да с. в.

Стахановскӧй звенояс, 
бригадаяс, фермаяс, кол
хозъяс, стахановскӧй уро- 
жайяс, сиктӧс благоустрои- 
тӧм, школа, клуб, лыддьы
сян керка, рӧдильнӧй дом, 
пывсян, детскӧй сад, туй
яс да мукӧд тор стрӧитӧм 
кузя стахановской удж— 
со гырысь да посни воп
росъяс, кодъясӧн должен- 
ӧсь занимайтчыны комсо
мольской организацияяс.

Медым лоны Коймӧд 
сталинскӧй пятилетка могъ
яс вылнаын, комсомоллӧн 
актив должен овладейтны 
марксизм-ленинизм теория-
ЯСӦН.

„ВКП(б) история*, Ленин- 
лӧн да Сталинлӧн книгаяс, 
газетъяс, журналъяс, ра
дио, заочнӧй велӧдчӧм,— 
ставыс тайӧ тырвыйӧ дос- 
тупнӧйӧсь cикrca любӧй 
зонлы и ыывлы. Колӧ сӧ- 
мын сикгса быд комсомо- 
лецлы сувтӧдны ас водзас, 
кыдзи непременной, обяза
тельной мог,—велӧдчыны 
систематически, быд лун 
уджавны ас вылын.

Берегъясысь 
весавиы косьмӧм 

в ӧ р

Районувса территорияӧ 
Cьtктыв да Эжва ю берегъ- 
ясӧ косьмӧма 22 сюрс сайӧ 
кубометр вӧр. Тайӧ вӧрсӧ 
ӧні, кыдзи некор, колӧ ре- 
гыдӧн лэдзны ваӧ. Эжва 
берӧгъясысь косьмӧм вӧр 
ваӧ лэдзигӧн колӧ ставсӧ 
пуръявны да сформируйт- 
ны буксиръясӧ, a Сыктыв 
ю кузя лэдзны молльӧн. 
Сэні сӧмын колӧ пуръявны 
ценнӧй вӧр.

Но сы вылӧ видзӧдтӧг, 
кӧть эськӧ берегъясӧ кось- 
мӧма уна сюрс кубометр вӧр, 
век жӧ тайӧ вӧрсӧ ваӧ ката- 
йтöuын уджалӧ ёна этша 
йӧз. Выльгорт Да Паджга 
сельсӧветувса территория- 
ясын берӧгъяс весалан удж 
вылын уджалӧны сӧмын 
ӧтка йӧз, сэк, кор, тайӧ vчac- 
токъясас косьмӧма 7 сюрс 
сайӧ кубометр вӧр.
Зеленец сельсӧветувса тер- 
риторияын, кӧні косьмӧма 
4000 кубометр вӧр да нӧш- 
та эм аварийнӧй вӧр 5000 
сайӧ кубометр, уджалӧ ко
лана 200 морт пыдди сӧ- 
мын 33 морт.

Паль да Час сельсӧвет- 
увса территорияясын кось- 
мӧма 4 сюрс сайӧ кубо 
метр. Но тайӧ косьмӧм 
вӧрсӧ ваӧ лэдзӧм да пуръ 
ялӧм вылын уджалӧны сӧ 
мын 25 морт.

Терпитны позьтӧм поло
жение. Но сы вылӧ видзӧд- 
тӧг, местнӧй партийнӧй со
ветской да кылӧдчысь ор
ганизацияяс, талунӧдз бе- 
рӧгъясысь косьмӧм вӧр ве- 
салӧм вылӧ колхозъясысь 
эз петкӧдны тырмымӧн 
уджалан вын.

Татшӧм положениеыскӧд 
колӧ решительнӧя помав
ны. Колхознӧй массаӧс ко- 
лӧ котыртны берӧгъясысь 
косьмӧм вӧр весалан удж 
вылӧ да сэні уджсӧ пра- 
вильнӧя кoтыpтöviöн, ре- 
гыдӧн помавны кылӧдчан 
уджъяс.

Паджга М ТС  мунӧ медводзын
Паджга МТС июнь 16-ӧд 

лун кежлӧ тракторӧн гӧ- 
рӧмлысь тувсовъя план 
тыртіс 120 прӧчент вылӧ. 
Сійӧ содтӧдӧн тыртіс и 
кӧдза план. МТС-ын бура 
уджалісны тракторнӧй сеял- 
каяс. Быд сеялкаӧн шӧр- 
кодя кӧдзӧма 40 гектар 
вылӧ. Ӧні МТС-увса трак
торъяс лэптӧны целина да 
гӧрӧны коськӧм. Целина 
лэптӧма нин 120 гектар да 
гӧрӧма коськӧм 614 гек
тар.

Такӧд ӧттшӧтш миян ра
йонын эмӧсь и бӧрын му* 
нысь МТС-яс. Например, 
Пальса МТС июнь 16 лун 
кежлӧ тракторӧн гӧрӧм 
лысь тувсовъя план тыртіс 
сӧмын на 60 прӧчент вылӧ. 
Сэні куим тракторнӧй сеял- 
каӧн кӧдзисны сӧмын 24 гек
тар, тракторнӧй сеялкаяс- 
сӧ унджык каднас сулӧдіс- 
ны прӧста, ыстысьӧмӧн,

мый быттьӧкӧ сеялканас 
некыті кӧдзныс, кӧть эськӧ 
вӧлі став позянлуныс сеял- 
каӧн кӧдзӧм вылӧ. Паль 
МТС, коді мунӧ медбӧрын, 
кӧдза план эз на тырт 280 
гектар вылӧ. Сэні оз на 
мун коськӧм гӧрӧм да це
лина лэптӧм. Целинасӧ лэп- 
тӧма сӧмын на 5 гектар.

Татшӧм жӧ дзик положе- 
ниеыс и Кӧрткерӧс МТС- 
лӧн, коді тракторӧн гӧрӧм 
кузя тувсовъя план тыртіс 
сӧмын на жӧ 70 прӧчент 
вылӧ. Сэні талунӧдз на эз 
тыртны тувсов кӧдза план

Пальса да Кӧрткерӧсса 
МТС-яелы, сэтчӧс веськӧд- 
лысьяслы колӧ ассьыныс 
уджнысӧ решительнӧя бур- 
мӧдны, используйтны тыр 
нагрузкаӧн став тракторъяс 
да сувтны водзынмунысь 
МТС-яс рядӧ.

Райзоса старшой 
агроном ГАБОВ.

ЛӦСЬӦДЧӦНЫ ЫТШКИГ КЕЖЛӦ
Коми областьлы дас во 

нима колхоз (Час сельсо
вет) бура заводитчис лӧ- 
сьӧдчыны скӧтлы кӧрым 
дасьтіг кежлӧ. Колхоз ньӧ- 
бис ытшкан да куртан ма
шинаяс. Тайӧ машинаяслы

ньӧбис тырмымӧн запаснӧй 
частьяс.

Колхозса пӧрысь колхоз
никъяс ӧні вӧчалӧны ку- 
ранъяс, нӧсилкаяс да вила- 
яс, лӧсьӧдӧны косаяс да 
лэчтанъяс.

Снимок вылын: Бригадир A. Ф. Сальникова выставкаса Мичу
ринской садйын искусственной опыляйтӧ вишняяс черешняӧн.

Колхозса председательяслӧи 
водзмӧстчӧм

Июнь 16 лунся асылын 
Ыб дистанцияын Сыктыв 
ю вылӧ заводитчис катайт- 
сьыны берегъясӧ косьмӧм 
вӧр. Ыб сельсӧветувса кол
хозникъяс активнӧя да ор 
ганизованнӧя петісны бе
регъясысь косьмӧм вӧр ка- 
тайтан уджъяс вылӧ.

Тайӧ делӧын ыджыд 
водзмӧстчӧм петкӧдлісны 
колхозса председательяс. 
Например, июнь 16 лунӧ 
XVII партсъезд нима 
колхозса председатель 
Иван Петрович Томов ёрт 
веськӧдлӧм улын Сыктыв 
ю вылӧ вӧр катайтны пе- 
тісны 32 морт да 10 вӧв. 
Найӧ босьтісны обязатель
ство—куим лунъя срокӧн 
катайтны став косьмӧм 
вӧрсӧ да вайӧдны Макса- 
ковка запаньӧдз.

Ыджыд массовоозгани- 
зационнӧй удж нуӧдіс и 
„Труд" колхозса счетовод 
А. А. Томов, коді кылӧд-

чан уджъяс вылӧ котыр- 
тіс 18 морта да 4 вӧла бри
гада. Ленин нима колхозса 
председатель И. X. Сямто- 
мов ачыс медводз лэччмс 
Сыктыв ю дорӧ да аслас 
личной пример вылын кол- 
хозникъясӧс кыскис вӧр 
катайтан удж вылӧ.

Июнь 16 лунӧ Ыбса кол
хозъясысь вӧр катайтан 
удж вылӧ муніс 109 морт 
да 31 вӧв. Ыджыд ӧдъясӧн 
мунӧ Лопьюысь Максаковка 
запаньӧ кылӧдӧм вылӧ 
м о л л ь ӧ н  вӧр лэдзӧм. Июнь 
16 лунӧ 35 морт моль бӧж 
кылӧдісны 14 километр мын
да. Тані эмӧсь замечатель
ной стахановецъяс, кыдзи 
П. Д. да И. М. Муравь- 
евъяс, Романченко да му- 
кӧд, кодъяс тышкасьӧны 
медся дженьыд срокӧн 
Максаковка запаньӧ став 
вӧр вайӧдӧм вӧсна.

А. ЧЕЛПАНОВ.

Сивковлӧн бригада 
röpиc 502,9 гектар

Паджга МТС-увса Иван 
Корнилович Сивков ёртлӧн 
10 ӧд номера тракторнӧй 
бригада, коді уджалӧ Шош- 
каса колхозъясын, кӧлес- 
нӧй нёль тракторӧн июнь 
16 лун кежлӧ гӧрис 502,9 
гектар му.

Сивков ёрт бригадаысь 
оз кольччы и Александр 
Филиппьевич Мартынов ёрт- 
лӧн 9-ӧд номера бригада.

Тайӧ бригздаыс кӧлеснӧй 
кык тракторӧн да ӧтн 
„НАТИ* тракторӧн гӧрис 
452 гектар му.

Тайӧ бригадаясас быд 
тракторист ӧта-мӧдыскӧд 
ордйысьӧны. Найӧ тышка- 
сьӧны первенство босьтӧм 
вӧсна, колхозъясын вылын 
урожай шедӧдӧм вӧсна.

Распутина.

Весалӧны видз
„Выль туйӧд" колхоз

ын (Шыладор сельсӧвет) 6 
морта звено 5-ӧд лун нин 
весалӧ колхознӧй видзьяс.

Видзьяссӧ найӧ весалӧны ва- 
ӧнвайӧм лӧпъясысьд а видs 
шӧрса кустарникъясысь.

Лӧсьӧднӧны турун идраліг кежлӧ
Ыб, 17, (Телефон пыр). I кежлӧ. Колхозъясысь быд- 

Ыб сельсӧветувса „Труд", I лун 20—25 мортӧн ветлӧны 
„Борьба" да XVII-öд парт- видзьяс вылысь ваӧн ва- 
съезд нима колхозса кол йӧм лӧп да пӧрласьӧм пу- 
хозникъяс заводитісны лӧ- яс весалӧм вылӧ. 
сьӧдчыны турун идраліг Муравьев.

Ставсоюзса сельскохозяйственной 
выставка вылӧ кандидатъяс *)
В ы нсьӧдӧм а Г лаввы ст а вко м ӧ н  паськы да  

п е т к ӧ д лӧ м  вы лӧ
1. Паджга МТС 1937 во

ын тракторнӧй уджъяс ку
зя план тыртіс 126,1 прӧ- 
чент вылӧ, 1938 воын—103 
прӧчент вылӧ. Быд трак
тор вылӧ шӧркодь выра
ботка 334 гектар да быд 
комбайн вылӧ 95,8 гектар.

2. „Звезда" колхоз (Падж
га). Бӧръя кык воӧн пoлy- 
читi с зерновӧйяслысь шӧр- 
кодь урожай 19,87 центне 
рӧн быд гектар вылысь 
(1938 воын кӧдза площадь 
вӧлі 57,7 гектар).

3. „Югӧр" колхоз (Падж
га). Бӧръя кык воӧн полу- 
читіс зерновӧйяслысь шӧр 
кодь урожай 18,84 центне- 
рӧн быд гектар вылысь, 
(1938 воын кӧдза площадь 
вӧлі 77,45 гектар).

4. „Лозунг" колхоз (Лӧ- 
зым). Бӧръя кык воӧн по- 
лучитіс зерновӧйяслысь 
шӧркодь урожай 15,26 цент- 
нерӧн быд гектар вылысь

(1938 воын кӧдза площадь 
вӧлі 109,61 гектар).

5. „Первой май" колхоз 
(Кӧрткерӧс). Бӧръя кык во- 
ӧн получитіс сюлысь шӧр- 
код урожай 17,25 центне- 
рӧн быд гектар вылысь 
(1938 воын кӧдза площадь 
вӧлі 31,45 гектар).

6. XVII октябрь нима 
колхоз (Кӧрткерӧс). Бӧръя 
кык воӧн получитіс зерно- 
вӧйяслысь шӧркодь урожай 
15,60 центнерӧн быд гектар 
вылысь (1938 воын кӧдза 
площадь вӧлі 39 гектар).

7. Молотов нима колхоз 
(Ыб). Бӧръя кык воӧн по- 
лучитіс зерновӧйяслысь 
шӧркодь урожай 15,93 
центнерӧн быд гектар вы
лысь (1938 воын кӧдза пло
щадь вӧлі 92 гектар).

8. Сталин нима колхоз 
(Шошка). Бӧръя кык воӧн 
получитіс зерновӧйяслысь 
шӧркодь урожай 14,38

центнерӧн быд гектар вы
лысь (1938 воын кӧдза пло
щадь вӧлі 144,1 гектар).

9. „Дзоридз" колхоз 
(Паджга). Бӧръя кык воӧн 
получитіс шӧркодь урожай 
14,26 центнер быд гектар 
вылысь (1938 воын кӧдза 
площадь вӧлі 109,14 гек 
тар).

10. „Вына сой" колхоз 
(Маджа). Бӧръя кык воӧн 
получитіс зерновӧйяслысь 
шӧркодь урожай 14,7 цент- 
нерӧн быд гектар вылысь 
(1938 воын кӧдза площадь 
вӧлі 58,47 гектар).

И. „Урожай" колхоз 
(Лӧзым) Бӧръя кык воӧн 
получитіс зерновӧйяслысь 
шӧркодь урожай 17 цент- 
нерӧн гектар вылысь (1938 
воын кӧдза площадь вӧлі
27,5 гектар).

12. „Коммунар" колхоз 
(Проньдор). Бӧръя кык во- 
ӧн получитіс зерновӧйяс- 
лысь шӧркодь урожай 18,62 
центнерӧн быд гектар вы
лысь (1938 воын кӧдза 
площадь вӧлі 43 гектар).

13. „Красный Октябрь" 
колхоз (Паджга). Бӧръя

кык воӧн получитіс зерно- 
вӧйяслысь шӧркодь урожай 
15,87 центнерӧн быд гектар 
вылысь (1938 воын кӧдза 
площадь вӧлі 58,5 гектар).

14. „Культурник" кол
хоз (Паджга). Бӧръя кык 
воӧн получитіс зерновӧйяс- 
лысь шӧркодь урожай 17,88 
центнер быд гектар вылысь 
(1938 воын кӧдза площадь 
вӧлі 51,8 гектар).

15. „XVII партсъезд"
колхоз (Ыб). Бӧръя кык 
воӧн получитіс зерновӧйяс- 
лысь шӧркодь урожай 14,33 
центнер быд гектар вылысь 
(1938 воын кӧдза площадь 
вӧлі 149,8 гектар).

16 Киров, нима колхоз 
(Паджга). Бӧръя кык воӧн 
получитіс зерновӧйяслысь 
шӧркодь урожай 16,09 цент
нер быд гектар вылысь 
(1938 воын кӧдза площадь 
вӧлі 50,6 гектар).

17. „Марс" колхоз (Падж
га). Бӧръя кык воӧн полу- 
читіс зерновӧйяслысь шӧр- 
кодь урожай 15,74 центне- 
рӧн быд гектар вылысь 
(1938 воын кӧдза площадь 
вӧлі 87,43 гектар).

18. „Выль Войвыв" кол
хоз (Маджа). Бӧръя кык 
воӧн получитіс зерновӧй- 
яслысь шӧркодь урожай
14,5 центнер быд гектар 
вылысь (1938 воын кӧдза 
площадь вӧлі 69,2 гектар).

19. „Май" колхоз (Падж
га). Бӧръя кык воӧн полу- 
читіс зерновӧйяслысь шӧр- 
кодь урожай 14,66 центнер 
быд гектар вылысь (1938 во
ын кӧдза площадь вӧлі 
88,86 гектар).

20. Каганович нима кол
хоз (Ыб). Бӧръя кык воӧн 
получитіс зерновӧйяслысь 
шӧркодь урожай 14,68 цент- 
нерӧн быд гектар вылысь 
(1938 воын кӧдза площадь 
вӧлі 120 гектар).

21. „XVII партсъезд"
колхоз (Ыб). Бӧръя кык 
воӧн получитіс свинофер- 
малысь шӧркодя 18,8 порсь 
пи быд бвиноматка вылӧ 
(1938 воын вӧлі 9 свиномат
ка).

*) Ставсоюзса Сельскохозяйст
венной Выставка вылӧ кандидатъ
яс печатайтӧма сӧмын асланым 
район кузя.

Образцовой детской ясли
Тавося май тӧлысьын 

, Краснӧй партизан* колхоз 
(Выльгорт сельсовет) ко- 
тыртіс детскӧй ясли. Кол
хоз ясли улӧ сетіс бур 
номещение. Яслиӧ обору- 
дованиеяс лӧсьӧдӧм вылӧ 
колхоз видзис 535 шайт да 
44 ур. Вӧчӧма тырмымӧн 
пызанъяс да койкаяс. Ясли- 
ыс сӧстӧм, гажа.

Колхозса председатель 
Кузиванов ёрт, челядь вӧс 
на сталинскӧя тӧждысьӧ- 
мӧн, детскӧй яслиын уджа 
лӧм вылӧ индіс колхозысь 
бур, здоровой том колхоз 
міцаясӧс. Сійӧтуяна мортӧс

наметитіс детъяслиса юра- 
лысьӧ, коді бура велӧдӧ 
кагавидзысьясӧс. Детъясли
са юралысь чуткӧя отно- 
ситчӧ челядь дінӧ.

Детскӧй яслиын челядьӧс 
вердӧны бура. Колхоз сетӧ 
йӧв, ньӧбӧ разнӧй пӧлӧс 
шыдӧсъяс, сахар да с. в.

Образцовой детскӧй ясли 
Тайӧ детскӧй ясли уджыс- 
лысь примерсӧ колӧ босьт
ны Выльгорт сельсӧветув 
са мукӧд колхозъяслы да 
быд колхозын лӧсьӧдны 
бур, сӧстӧм детской ясли- 
яс.

С и т к а р е в а .

ОБЯЗАТЕЛЬСТВО ПӦРТӀСНЫ ОЛӦМӦ
„Выль мет“ колхозса 

(Лопыо сельсовет) колхоз
никъяс босьтлісны обяза
тельство тавося став тувсов 
кӧдза уджъяс эштӧдны 8 
лунӧн. Тайӧ сроксӧ лоі вы- 
держитім. Тувсов кӧдза 
лои эштӧдӧма стӧч 8 лу- 
нӧн.

Торъя бригадаяс, кыдзи 
И. И. Колегов ёртлӧн бри

гада, кӧдза уджъяс вылын 
лунся нормаяс пыр тыртав- 
ліс 180— 200 прӧчент вылӧ. 
Колхознӧй муяс вылын чу- 
жины выль ударникъяс да 
стахановецъяс, кыдзи В. С. 
Томов, И. К. да Е. К. Лос- 
кутовъяс, кодъяс лунся 
нормаяснысӧ пыр тыртавліс- 
ны 200 npöчeнтыcь вылӧ- 
джык. Лоскутов.

ГАДЬ, ИДЗАС ДА НИНКӦМ
Кыдзкӧ чукӧртчисны ӧтлаӧ Гадь, Идзас да Нинкӧм и мунісны 

странствуйтны свет гӧгӧр, йӧзӧс видзӧдлыны да асьнысӧ петкӧдлы- 
ны. Воисны ю дорӧдз да оз тӧдны кыдзи вуджны мӧда p бepörö. 
Нинкӧм шуӧ Гадьлы:—„Гадь, ван тэ вылын вyджaмV

— Огӧ, Нинкӧм, мед Идзас нюжӧдчас бepöгыcь-бepörö, a ми 
сы кузя вуджам, кыдзи пос кузя“.

Идзас нюжӧдчис берӧгсянь берӧгӧдз; Нинкӧм кутіс вуджны сы 
кузя мӧдар берӧгӧ, муніс-муніс, шӧрӧдзыс воис. Сэні Идзасыд и 
чеги. Нинкӧм уси ваӧ, a Гадь сераліс-сераліс дай потіс.

(Йӧз костса мойдкыв).

Примерной скотница
.Поворот41 колхозса 

(Лопью сельсовет) скотни
ца Е. А. Чабанова бур 
пример петкӧдлӧ скӧтӧс 
дӧзьӧритӧмын. Тулыснас, 
кор колхозын ёна дзескыд 
вӧлі кӧрымысь, сійӧ аслас 
личнӧй стараниеӧн кужис 
сохранитны сылы дӧвери-

тӧм став скӧтъюрлыд. Чаба- 
новаӧн видзан мӧсъяс ста
выс здоровӧсь да бур вер- 
дасаӧсь.

Аслас добросовестнӧй 
уджӧн Чабанова июнь 1 
лун кежлӧ выработайтіс 
нин 250 трудодень.

В. Чабанов.

Тані пӧтакайтӧны прогулыцикъяслы
Пальын неважӧн ко- 

тыртчис вӧрпункт. Вӧр- 
пунктса юрзлысьӧн индӧма 
Торлопов ёртӧс. Вӧрпункт 
аппаратын первой лунъяс- 
сяньыс жӧ петкӧдчисны 
удж дисциплина грубӧя на- 
рушайтӧмлӧн фактъяс. Тані 
оз лыддьысьны удж дис
циплина упорядочитӧм йы
лысь партия, правительство 
да профсоюзъяс постанов- 
лениеӧн.

Со удж дисциплина гру- 
бӧя нарушайтӧмлӧн яръю- 
гыдфакт. Вӧрпунктса десят
ник Фирсов Петр Афанасье

вич ӧти религиозной празд
ник бӧрын, юӧм вӧсна вит 
лун чӧж эз волы удж вы
ло. Закон серти сійӧ вӧлі 
подлежитӧ пыр жӧ удж 
вылысь вӧтлӧмӧ, но шен- 
зяна кӧть абу, тайӧ эз ло. 
Вӧрпунктса юралысь Тор
лопов миритчис прогуль- 
Щ И К К Ӧ Д , кӧть эськӧ сылӧн 
тайӧ поступокыс дзоньнас 
нарушайтӧ удж дисципли
на упорядочитӧм йылысь 
партиялысь, правительство- 
лысь д а  профсоюзъяслысь 
постановлениесӧ.

ФИРСОВ.

Агрессоръяслӧн военнӧй союз заключитӧм кузя.

Колхозной муяс разбазаривай- 
ты сьясӧс— кывкутӧмӧ!

.Югыд туй“ колхозын 
(Час сельсовет) колхозса 
председатель да счетовод 
грубӧя искажайтӧны „кол- 
хозъяслысь общественной 
муяс разбазаривайтӧмысь 
видзан мераяс йылысь44 
ВКП(б) ЦК-лысь да СССР- 
са СНК-лысь постановле
ние. Найӧ торъя колхоз
никъяслысь мырддчлӧны 
приусадебной участокъяс 
да сеталӧны найӧс сэтшӧм 
колхозникъяслы, кодъяс 
колхозса председательӧс да 
счетоводӧс юкталӧны ви- 
наӧн, а налы кодъяслысь 
мырддялӧны горт дорса 
приусадебной участокъяс, 
выль участокъяс сеталӧны

ылысь, вӧр бердса муяс- 
ысь.

Сідз, например, вӧлі мырд- 
дьӧма приусадебной учас
токъяс Мария Ивановна да 
Евдокия Павловна Цывуни- 
наяслысь. Тайӧ фактыс эм 
колхозницаяс вылын изде- 
вайтчӧм. Колхозса веськӧд- 
лысьяслӧн татшӧм практи- 
каыс вайӧдіс тувсов кӧдза 
план орӧдӧмӧ. .Югыд туй" 
колхозын талунӧдз на абу 
кӧдзӧма шабді, клевер, ӧти 
вося турунъяс, a сідз жӧ 
абу пуктӧма картупель.

Татчӧ колӧ суитчывны 
райпрокуратуралы да кол
хозной муяс разбазаривай- 
тысьясӧс кыскыны кывку- 
тӧмӧ. ДОРОНИН.

Помавны уравниловкакӧд
Пpoньдop сельсӧветувеа 

„Коммунар" колхозын тув
сов кӧдза уджъяс дырйи 
медводзын муніс коймӧд 
номера бригада. Кӧдза 
уджъяс успешнӧя нуӧдӧм- 
ысь тайӧ бригадаыс бось- 
тіс ветлӧдлана гӧрд знамя. 
Гӧрдзнамякӧд ӧттшӧтш вӧ- 
лі лӧсьӧдӧма премия 300

шайт сьӧмӧн.
Но тані колхоз правле

ние вӧчис уравниловка. Та- 
йӧ 300 шайт сьӧмсӧ эз сет
ны коймӧд номера брига- 
далы, a юклісны колхозса 
став шленъяс костын. Сы 
вӧсна тайӧ премиальной 
сьӧмыс веськаліс тшӧтш и 
медомӧля уджалысьяслы.

Бурмӧдны  
оборонной удж
Районувса торъя первач 

нӧй осоавиахимовскӧй ор
ганизацияяс бӧръя кадӧ 
збыльысь босьтчисны обо
ронной удж решительнӧя 
бурмӧдӧмӧ. Найӧ котырта- 
лӧны „ПВХО", „ВС* да 
„ГСО" кружокъяс да тайӧ 
кружокъясас систематичес- 
кӧя нуӧдалӧны зaнятиeяev

Нювчимса осоавиахимов- 
скӧй организация, напри
мер, котыртіс „ПВХО" кру
жок. Тайӧ кружокас участ- 
вуйтӧны 30 морт—допри
зывникъяс, кодъяс лунся 
удж помалӧм бӧрын зани- 
майтчӧны тайӧ кружокас. 
Найӧ призыв кежлӧ ставыс 
кӧсйӧны сдайтны „ПВХО" 
значок вылӧ нормаяс. Тані 
сідз жӧ котыртӧма и стрел- 
ковӧй кружок. Допризыв
никъяс велӧдӧны винтовка, 
сылысь лыйсян техникасӧ'.

Шошка сел ьсӧветувса 
НСШ бердса стрелковӧй 
команда, кӧні участвуйтӧ- 
5 пионер, заочной респуб
ликанской ордйысьӧмын 
босьтіс первой места. Тайӧ 
пионерскӧй стрелковӧй ко- 
мандаыс систематической 
велӧдчӧны лыйсьыны. Найӧ 
лыйсьыны велӧдӧн ы тшӧтш 
и сельсӧветувеа допрнзыв- 
никъясӧс да колхозникъ- 
ясӧс.

Лӧзым сельсӧветувеа до
призывникъяс пӧвсын ко- 
тыртӧма да оръявлытӧг 
уджалӧ „ПВХО" кружок. 
Тайӧ кружокас медся ак
тивной участие принимай- 
тӧны допризывникъяс. На- 
ЙÖ удж бӧрын котыртчӧны 
кружокӧ да велӧдӧны про
тивовоздушной да химичес
кой обороналысь техника.

Райцентрын допризыв- 
никъяскӧд ӧні лои нуӧдӧ- 
ма куим лунся семинар. 
Семинар кадӧ .ВС" значок 
вылӧ нормаяс сдайтісны 5 
морт, .ПВХО" значок вы- 
Л Ӧ — 13 морт да „ГСО" зна
чок вылӧ—15 морт.

Тайӧ ёна на тырмытӧм 
удж. Уна сельсӧветъясын 
осоавиахим организацияяс 
талунӧдз колана ногӧн эз 
на бурмӧдны обороннӧй 
удж. Торъя сельсӧветъ- 
ясын, кыдзи Ыбын, Кӧрт- 
керӧсын, Мордінын да Ча
сын допризывникъяс ПӦВ- 
сын оборонной удж весиг 
оз мун. Кыдзи и сельсӧ- 
ветъясса председательяс д& 
партийной организацияясса 
руководительяс, a сідз жӧ 
и осоавиахимлӧн первич
ной организацияса веськӧд- 
лысьяс тайӧ сельсӧветъясас 
талунӧдз обороннӧй удж 
бурмӧдӧм кузя эз водзмӧст- 
чыны.

Сиктын обороннӧй удж- 
ӧн колӧ веськӧдлыны. Ко- 
лӧ котыртавны обороннӧй 
кружокъяс да сэтчӧ сиктса 
уджалысь йӧзӧс кыскӧмӧк 
бурмӧдны обороннӧй удж.

ОАХ-лӧн райсӧвет — 
Попов.

